
Tazwert

Llant kra n tegnatin ideg yezmer win yettarun ad yeɣleḍ ma ur yezmir ara ad yefreẓ

gar tenfaliyin yemgaraden maca yesɛan yiwen n ususru, tugett ma yella amyaru ur yessugut

ara tira s tmaziɣt neɣ d amanun deg ubrid-a. Dɣa d ta i liḥala n tugett n yinelmaden i aɣ-d-

yettasen ɣer tesdawit imi amur ameqqran deg-sen werǧin yeɣri tamaziɣt deg yezri. Ulamma d

wid tt-yeɣran deg yiɣerbazen yettabaɛen aɣlif n tterbiyya (aɣerbaz amezwaru, alemmas neɣ

tasnawit), llan gar-asen wid ur nelmid ara tira akken iwata imi taɣuri n tmaziɣt deg

yiɣerbazen-a ur tesɛi ara azal, rnu ɣer waya iseggasen n tɣuri-s mferwezzaɛen (izmer yiwen

ad tt-iɣer aseggas, ad iraju aseggas neɣ sin neɣ ugar akken ad d-yuɣal ɣer-s).

Uguren-a zemren ad ilin daɣ d taɛkemt tameqqrant ɣef yimeɣriyen ara yebɣun

ad lemden tira iman-nsen, neɣ ad asen-ilin d tiseɣlit gar-asen d tira. D tiseɣlit ara asen-

yessaẓin ugar taɛkemt, neɣ ahat ad asen-tessayes maḍi tira s tmaziɣt. Ad ten-terr ad rewlen

fell-as ma iban-asen-d ubrid yessawen aṭas, neɣ walan-tt d ayen iɣer ur ssawaḍen ara.

Imi deg tilawt d ayen ur nuɛir ara, ilaq kan ad ten-d-yessken yiwen i wid d-

ikecmen d imaynuten ɣer tira n tmaziɣt. Mi yebda walbeɛḍ yettfiqq-asen, ad yaf ziɣ d ayen

isehlen maḍi.

I. Agemmay

Isekkilen n ugemmay d wid n tira tumrist i d-yebda M. Mammeri s udlis

tajerrumt n tmazit, tebɛent wid i t-id-itebɛen ama d isdawanen ama d wid tt-

yessemrasen s tidet (ama deg yedlisen n yimyura, ama deg tɣamsa…). Llan kra,

ama s nniya (wid yekkaten ɣef tifineɣ), ama s tiḥḥerci (ssuturen aseqdec n ugemmay

n taɛrabt naɣ, ma yerra lḥal, xersum tifineɣ), mazal ssuturen deg-neɣ ad nbeddel

abrid n tira1. Ihi d agemmay i d-yeffɣen deg temlilit taneggarut gar wid yesseqdacen

tamaziɣt, i iqeddcen fell-as (isdawanen, iselmaden deg yal aswir, imaswaden,

imeskaren, imyura akken ma llan s umata), timlilit n iɣer d-yessawel Usqamu Unnig n

Timmuzɣa (Boumerdes, 20-23 ctember, 2010), ara nesseqdec deg udlis-a.

Asekkil isem-is

A, a aɣra

B, b ba

C, c ca

Č, č yeč

D, d da

Ḍ, ḍ ḍar

E, e ilem

F, f fa

G, g ga

Ǧ, ǧ yeǧ

H, h ha

Ḥ, ḥ ḥim

I, i iɣri

J, j ja

K, k ka

L, l la

1 Wi, la sen-neqqar, ma d tidet trim tamaziɣt, cemmrem ɣef yiɣallen-nwen. Ma tenwim ad neǧǧ akk ayen nga,

ayen texdem tmaziɣt d asurrif ad t-nesmeḥ akken ad awen-neɛjeb, tɣelḍem. Tamaziɣt la tettaẓ, ur tettuɣal ɣer

deffir.

M, m ma

N, n na

Γ, ɣ ɣar

Q, q qil

R, r ra

S, s sa

T, t ta

Ṭ, ṭ ṭar

U, u uɣru

W, w wa

X, x xa

Y, y ya

Z, z za

Ẓ, ẓ ẓar

Ɛ, ɛ ɛil

Tamawt : nezmer ad nefreq isekkilen n ugemmay ɣef krad ; isekkilen imugna (wid i

d-newwi srid seg tlatinit), wid iḥuza ubeddel d wid n tegrigt.

II. Isekkilen imugna

Lann yisekkilen newwi-ten-d srid seg tlatint, d isekkilen i sseqdacent aṭas n

tutlayin deg umaḍal, maca asusru-nsen yettbeddil seg tutlayt ɣer tayeḍ. Ihi deg

tmaziɣt ttqabalen-ten-d yimesliyen ideg ten-nuhwaj. Yiwen n usekkil izmer ad t-id-

iqabel yiwen n yimesli neɣ ugar.

1. Isekkilen ilan yiwen n ususru

Aṭas n yemdanen i yettettuyen iman-nsen mi ara d-qerran taqbaylit,

ssusruyent am tefransist, meɛna mi iɛedda ad yelmed tutlayt-nniḍen (am teglizit), ad

ysteqsay ɣef ususru-ines, ad t-yeg d aɣbel d ameqqran. Ihi ula d tamaziɣt tla asusru-s

iman-is. Ilaq ɣef win iran ad tt-yissin ad yessker cwiṭ n unezgum, ad yeḥsu mačči d

tafransist.

A,a : aman d laman ; tata trewwel i lada ;

Leddi n yimi d ameẓẓyan : ur neččaray ara agelmiḍ-nneɣ.

C, c2 : ccah, tecwa tasa-s ! ; ccwa yessetbaɛen imcac

F, f : teffeɣ fell-as tteḥfifa ; lḥif ur d-yefki at nnif

H, h3 : yehwa, lehwa,

Ad neǧǧ abeḥri ad yezri srid deg taɣect, war asḥerḥer

I, i : ili-k d izem teččeḍ-iyi ;

J, j : yejji rray-ik ay amjaḥ ;

L, l : lal n uxxam, d lalla-s n tullas

M, m : mm umzur almi d ammas ;

N, n : nenḥaf at nnif, neflen wat wurrif

2 I wid ilemden yakan tafransist, ad ɛerḍeɣ ad asen-d-fkeɣ ayen d-ittqabalen yal asekkil umi ibeddel wazal deg

tmaziɣt. Akka am usekkil c yettwanṭaq am tefrasist ch (chat « amcic »), neɣ deg teglizit sh (she « nettat », sheep

« ikerri »).

3 Asekkil-a yezga yettwanṭaq deg tmaziɣt, am win n teglizit (he « netta », home « axxam n walbeɛḍ »), manči am

tefransist ideg yella wanda yettwanṭaq (dehors « ffeɣ ! »), maca llan wawalen ideg ur yettwanṭaq ara (home

« argaz »)

Q, q4 : yeqqel uqelmun s iḍarren

U, u5 : ay ul steqsi ul

W, w6 : awal d-wwin yimeza

X, x7 : axxam i yexdem wuccen

Y, y8 : ayen din i yellan, ur yi-d-isaḥ wayra

Z, z : am yizi ma yettezzi, yezmer ad yezzembeɛ

2. Isekkilen umi yuget ususru

Yezmer yiwen n usekkil ad yesɛu azal n sin neɣ tlata n yimesla. Isekkilen-a i d-

iteddun zemren ad ilin d aggaɣen zemren ad ilin d izenzaɣen.

B, b : b, b

d azenzaɣ deg wawalen-a : arbib, abidi, abernus, ibiw, ibki

maca d aggaɣ deg : lbunya, tambult, llamba, abibbi

s umata, d aggaɣ deg yimesli ussid : irebbi, yettḥibbi, tebberwi

D, d : d, d

D aggaɣ deg : yenda, yeldi, tamda, yessendi, ilindi

D aznezaɣ deg : yezdi, tidi, nnda, tadla

Llant tayunin ideg ila sin n yisusruyen, yella wanda t-neṭṭqen d aggaɣ, yella wanda

yettwanṭaq d azenzaɣ : timedlin

Ur d-nemyagger ara d tayunin i yezmer ad yessemgired ususru n usekkil-a.

G, g : g, g

D aggaɣ deg : yengi, inebgi, bges,

4 D imesli ur sɛin ara deg tefransist, d ayen i ten-yeǧǧan ttarran-t s usekkil k, akka am deg yisem n umdan

Belkacem, lukan s tmaziɣt tili i t-nura Belqasem, d ayen i ten-yessawḍen daɣen ad rren lqanun d lkanoun.

5 Ila asusru i as-fkan deg API (agemmay amseslan agreɣlan), maca ttarun-t ou deg tutlayin i nessen am tefransist

(bout « ixef »), neɣ taglizit (you « kunwi »)

6 Isɛa asusru yettcabin ɣer teglizit deg wait « rju », neɣ n ou n tefransist deg oui « ih ».

7 Yesɛa azal n yimesli i ttarun s kh deg trawalt n tefransist. Ur yettwanṭaq ara am wakken i yella deg tefransist

am sin n yimesla ks mseḍfaren.

8 Werǧin nessusruy-it d i.

D azenzaɣ deg : agugli, aglaf, taga, agafa

K, k : k, k

D aggaɣ deg : ibki, lkaf, lkas, lkanun

D aznzaɣ deg : takmamt, akufi, akbal,

T, t : t, t

Asekkil-a yesɛa krad n yisusruyen, yezmer ad yili d aggaɣ, d aznzaɣ naɣ d

azegnaggaɣ, d acu yemgarad ɣef yisekkilen yezrin imi ausru-ines ur yeɛdil ara akk

deg temnaḍin n tmurt n Leqbayel. Yezmer ad yili d aggaɣ deg temnaḍt d azegnaggaɣ

deg tayeḍt.

D azenzaɣ deg : tata, talwit, tafunast,

D aggaɣ/d azegnaggaɣ deg : yenta, tamemt, tamtunt,

Tamawt 1 : imesliyen-a d aggaɣen anda ma tella tussda (ma d aneggaru seg-sen,

yezmer ad yili d aggaɣ neɣ d azegnaggaɣ).

Yebberbek, irebbi, yebbehba, aḥebber

Yedda, addad, addud, ddiq

Ggal, aneggaru,

Kkiw, ikkil, ttekki

Afettet, tettawi, yettfay

Tamawt 2 : llan wawalen, i ten-yessemgiriden anagar tiggeɣt d tizenzeɣt, maca drus

maḍi n tayunin i yellan akken ad d-nini llan deg tmaziɣt sin n yimeslicen.

Nufa-d snat n tayunin i usekkil b :

D aggaɣ deg yisem abunyiw « amenɣi s lbunya » ; yekker ubunyiw = yekker umenɣi ;

yella yimerẓi.

D azenzaɣ deg urbib abunyiw « win ysɛan nniya ».

Annect-a nettemyiggir-it daɣ deg usekkil k imi, deg kra n yinan, d ayen i

yessemgiriden awsil asemmad usrid n umyag deg udem wis sin amalay ɣef urusrid.

A k-yawi ɣer taddart : d kečč ara yawi (d awsil usrid, d aggaɣ)

A k-yawi tafunast (d awsil arusrid, d azenzaɣ)

D acu kan aya manči d ugur imi, akken t-nwala deg sin n yimeyaten-a yezrin,

tagnit iman-is tezmer ad aɣ-d-tini ma d usrid neɣ d arusrid i nesɛa, tis snat, deg tira

tumrist tettemgirid talɣa-nsen, acku arusrid dima yesɛa a ɣer tazwara-s, ihi ad naru :

Ad k-yawi ɣer taddart (awsil usrid k)

Ad ak-yawi tafunast (awsil arusrid ak)

III. Isekkilen yettumsawan

1. Imesla ufayen

Imesla ufayen nettaru-ten s yisekkilen imugna umi nteg aqqa ddaw-as.

Ḍ, ḍ : Aḍar, aḍad, aḍu, aḍebsi

Ṭ, ṭ : aṭṭan, iṭij, aṭas, azeṭṭa

Ẓ, ẓ : aẓar, tazeyt, aẓru, iẓi

Tamawt 1

Sin n yisekkilen ṛ d ṣ ur keccmen ara deg ugemmay amagnu n tmaziɣt, maca

imi yella wanida i ssemgiriden gar tayunin, yeɛni sɛan azal asnilsan, ihi nettaru-ten,

maca deg tayunin-a kan ;

Ssif (win is tekksen iqerra) # ṣṣif (d areṭṭal n taɛrabt umi neqqar s tmaziɣt anebdu) ;

Sser (ccbaḥa, lemleḥ yattazzalen ɣef wudem n umdan) # ṣṣer (tifexsa i d-yettenkaren

ɣef yifassen deg tegrest) ;

Rwiɣ (ɛerqent-iyi ; ur ẓriɣ ara d acu xeddmeɣ) # ṛwiɣ (ččiɣ ayen i yi-ilaqen d učči). D

talɣiwin i d-yekkan seg sin n yimyagen yemgaraden (ṛwu, rwi). Ttaken-d daɣ snat n

talɣiwin yettemcabin deg wudem wis sin asuf : terwiḍ # teṛwiḍ.

Ireggem (ineɛɛel, yetsubbu) # iṛeggem (yefka lweɛd). Kkan-d seg sin n yemyagen

yemgaraden deg talɣa taḥerfit (rgem akked ṛeggem), yerna timeẓri iɣer ftin manči d

yiwet (amenzu ɣer wurmir ussid, wis sin ɣer yezri).

Tamawt 2

Aṭas seg wid yesseqdacen tira n tmaziɣt, ur ssemrasen ara isekkilen-a, acku

deg tilawt ur nettemyiggir ara uguren ma nekkes-iten imi tutlayt manči d awalen.

Tutlayt, s umata, d uddusen i nessexadam deg tegnain. Tignatin-a zemrent ad d-

kfunt akken ad kksent kra n leɣlaḍ i izemren ad d-yili. Tuget n yiselmaden n tesdawit

n Bgayet ur ten-sseqdacen ara yerna werǧin d-mlalen ugur.

D tidet, d acu ara d-yessemlilen ssif d ṣṣif neɣ rgem d ṛeggem ɣer yiwet n

tegnit. Imeɣri yeẓra ɣef wacu i d-yettmselay uḍris, d ayen ara t-yeǧǧen ur yezmir ad

yessexleḍ.

2. Imesla izgnaggaɣen

Č, č : yenčew, učči, sčewčew

Ǧ, ǧ : yeǧǧa aznaǧar ad yeǧǧuǧǧeg

Tamawt 3

Llan yimesla-nniḍen deg teqbaylit d izegnaggaɣen, maca ur ten-nettaru ara

deg tira tamirant imi ur sɛin ara azal d ameqqran deg tesniselt n tmaziɣt, neɣ

yemxalaf ususru-nsen seg temnaḍt ɣer tayeḍ.

Ţ : nwala-t yakan, d yiwen seg yisusruyen n t. Yessemgirid ugar timnaḍin wala

tayunin n tutlayt : yettili d aggaɣ deg kra n temnaḍin, deg wadeg anda teyyiḍ

ssusruyent-t d azegnaggaɣ.

D aḥerfi, nettaf-it sdat n kra n yisekkilen, akka am :

Sdat n n : yenta, yenteg

Sdat n m : yemtuttel, tamtunt (llan kra n yimedyaten ideg t-nettaf d azenzaɣ, maca

deg tegti d ireṭṭlen seg taɛrabt : lemtel, lmetred…)

Sdat n l : ltef, ltex

Nettaf-it daɣ ɣer taggara n kra n yismawen untiyen, d imedyaten kan : tidet,

tayet, taxuxet, tiferret, tagmat…

Maca deg tegti yettili d ussid. Ama d targalt n ufeggag : yetti, yettru ; ama d

alɣac n tjerrumt : yettazzal, yettwassen.

Yella wanida i d-ittekk seg tussda n s : fsi > ifetti. Maca deg wawalen am wa,

ad t-naru d ss, ihi fsi ad aɣ-d-yefk ifessi ɣas nessusruy-it ifetti neɣ ifeţţi.

Z̦, z̦ : yettas-d, deg tegti, seg tussda n z.

Gzem > igez̦z̦em

Gzer > igez̦z̦er

Imi z̦ yettas-d seg tussda n z, ad t-naru kan d z yulsen. Ihi, deg tira ad nesɛu

kan : igezzem, igezzer.

Ula deg wawalen-niḍen ilan imesli-ya azegnaggaɣ, ɣas ur neẓri ara s ansa i d-

yekka, ad nerr kan deg umkan-is zz, ihi ur nettaru ara Lez̦z̦ayer maca Lezzayer.



11

3. Asekkil ḥ

Asekkil-a yesɛa aqqa ddaw-as maca manči d ufay, nga-yas-t akken kan ad t-

yessemgired ɣef usekkil aḥerfi h. Imesli-s yettili-d deg taɣect (tagerjumt), manči srid i

izerri waḍu, yettḥukku ɣer leḥyuḍ n tgerjumt, yettak-d ssut n usḥerḥer.

Ḥ, ḥ : ḥlaw ssut-inek, abeḥri n lebḥer, abeḥri tili

4. Isekkilen n tegrigt

Sin gar yisekkilen i nesseqdac deg tmaziɣt ur ten-id-newwi ara seg tlatint

maca seg tegrigt.

Γ, ɣ : yeɣli-d uɣrab ɣer tɣerɣert,

Ʃ/Ɛ, ɛ : ɛlayet teɛmamt-is

IV. Tiggeɣt d tizenzeɣt

Akken nwala deg wayen yezrin, tiggeɣt d tzenzeɣt ur sɛint ara azal asnislan

meqqren. D ayen yerzan tamsiselt kan (amek i nsell, amek i nessusruy), ur llint seg

wayen i d-ixeddmen tmagarda tasnislant. Anamek-is, ur nezmir ara ad nessemgired

gar snat n tayunin s utwel-a (anagar deg drus maḍi n tsuraf).

Γas akka, nezmer ad d-nefk kra n yiwellihen, akken ad iẓer yimeɣri amek i

yettwanṭaq kra n usekkil imi tiggeɣet neɣ tizenzeɣt n kra n tergalin teqqen ɣer tegnit

tamsiselt ideg llant.

Kra n yiwellihen

Deg tegti, deg wayen yeɛnan tirgalin tiḥerfiyin, d tizenzaɣ i yeqwan deg

teqbaylit. Maca llant kra n tegnatin timsislanin i tent-yettarran d taggaɣin.

1. b ma yetbeɛ srid deffir n m : tambult, ambuxen, llembuḍ, ambasi

2. d mi yella srid deffir n tergalt

a. n : ndel, sbundel, ilindi, ndu, ndef, sendeh, amendil, ndem, sender

b. l : ldi, aldun, aldi/andi/mdi

3. g deffir n

a. b : bges, inebgi, abgayti

b. j : ajgu, jgugel

c. r : targit, tirgit, rgigi, argul, argaz, rgel, rgem,

d. z : azegza, zgel, azger, zger, azgen, ezg

4. k deffir n

a. f : ayefki, ifker, efk

b. b : ibki, abaki

c. s : skef, sked, sker, skeɛrer (maca : sskiw, ssken)

d. l : lkaf, lkas, lkaɣeḍ, afalku, lkanun, tilkit

e. r : rkeb, rkel, rkem, tarkent, rku, rki, rkeḍ

Maca ma tegzem-iten tergalt, neɣ, tikwal, ɣas d ilem kan, yettuɣal d azenzaɣ : arekti,

tarakna, taruka, tarekt

f. n : nkeb, nekni, nker

g. c : cckal, abeckiḍ, tackart, acekrid

h. ḥ : ḥku, aḥkim, taḥkayt

i. ɛ : ɛkef, taɛkemt, uɛkis

5. t deffir n l, m d n (ẓer ixef yezrin)

V. Tufayt

Imesla ufayen nettaru-ten s yisekkilen imugna umi nesskar aqqa s wadda.

Maca tufayt tneṭṭeḍ, d aymi nettḥussu am wakken teqwa tufayt deg teqbaylit, d acu

kan deg tira nettaru anagar tufayt yellan d taddayt, ur nettaru ara tin d-yekkan seg

unṭaḍ.

Deg ufeggag n yiwen nwawal yettili, s umata, yiwen n yimesli d ufay. Drus kan

n wawalen i iseɛɛun ugar (tuget d wid yellan d isuddimen, akter daɣ deg usuddem

anfaliw). Maca deg ususru nsell am wakken imesla yellan deg wawal yesɛan tufayt

akk-nsen d ufayen. Deg tira ad naf yiwen n yimesli ufay.

Ṣṭeṛṭeṛ < sṭerṭer

Aḍṛef < aḍref

S umata yettbin anwa ayi d imesli ufay acku deg tegti n wawalen ur d-

ddakalen ara yimesla i yzemren ad ilin d ufayen (ṭ, ḍ, ẓ). Maca llan kra n wawalen

ideg d-ddakkalen yimesla-yi, da yettaɛer ad d-naf anwa ay d imesli ufay, amedya :

Ẓiḍ, aẓiḍan

Eẓḍ, iẓiḍ, ẓẓaḍeɣ, ad neẓḍ, teẓḍimt (irden)

Eẓḍ, ad neẓḍ, ad teẓḍemt, teẓḍimt (abernus)

Deg tegnit am ta, ilaq ad d-inadi umdan talɣiwin n wawal yemxalafen akken ad

d-yemyigger d kra n talɣa ara s-d-yefken tikti ɣef yimesli-nni ufay aḥeqqani. D

amedya, deg yimedyaten-a yezrin, ad d-nqelleb talɣiwin n wawalen yemgaraden deg

yal tikkelt, ad d-naf :

ẓiḍ, aẓiḍan, tiẓett : deg talɣa-yi taneggarut ulac tufeyt ɣef tt, d aya ara aɣ-yeǧǧen ad

d-nini tufeyt attan ɣef ẓ mači ɣef ḍ. Ihi ad naru : ẓid, aẓidan.

Deg umedya wis krad ɣur-neɣ : Eẓḍ, ad neẓḍ, ad teẓḍemt, teẓḍimt, aẓeṭṭa. D talɣa-yi

taneggarut i aɣ-d-yemmalen anwa ay d imesli ufay. Ihi ad naru : Ezḍ, ad nezḍ, ad

tezḍemt, tezḍimt. Da d ḍ ay d ufay, ma d z d aḥerfi.

Almend n tayunt-a, ihi amedya-nni wis sin ad t-naru : Eẓd, iẓid, ẓẓadeɣ, ad neẓd,

teẓdimt. Ma yella d dayi, d ẓ ay d ufay.

Awalen isɛan ɣ neɣ q

VI. Tussda

Imesli ussid nettaru-t s usekkil yulsen (d asekkil yura sin n yiberdan wa sdat n

wayeḍ) : asekkil, tamellalt, yebbehba, yedderwec wallaɣ, yekker ṭṭrad deg taddart.

S umata imeslicen akk zemren ad ilin d ussiden, maca deg ususru yettemgirid

wayen i d-ttaken am wakken i yezmer ad ibeddel akk ya yimeslic-nni mi yuɣal d

ussid.

Gar yimesla i yettɣaman akken llan, ama d iḥerfiyen ama d ussiden, ad d-nebder :

Q : aquran d win umi yeqqur uqerruy

Ṭ : yeṭṭerḍeq uɛbar, yeṭṭenṭen uqerru-s

L : tilelli ɛziet ɣef medden akk

M : asemmad d win yetkemmilen i tefyirt

N : yenna-d ini i as-yehwan

Z : izi yettezzi deg tizza

S : yessenser qbel ad yesserwet

Isekkilen yesɛan sin n yisusruyen (aggaɣ d uzenzaɣ), deg tegti, ttuɣalen d aggaɣen

kan : yeggul, tiklilt n yikkil, leɛtab iɛebba, tudert yedder

Sin ni yisekkilen (t, z) zemren ad d-feken aggaɣ neɣ azegnaggaɣ, maca, akken i t-

nwala yakan, tira-nsen d yiwet :



17

VIII. Kra n yimenzayen n tira

Alugen 1 : Yal imesli nattaru-t s yiwen n usekkil

Imesla-nni ay nuɣ tannumi nettaru s sin n yisekkilen deg trawalt n tefransist, url lin

ara deg tirawalt n tmaziɣt, ilaq fell-aɣ ad nbeddel tannumi. Xersum wid yennumen

ttarun tamaziɣt s trawalt-a. ɣef waya i ilaq ad nekkes :

Gh ad naru deg umkan-is ɣ

Kh nettaru-t x

Dj yettuɣal d ǧ

Ou ad yuɣal u

Alugen 2 : Asekkil ur yettbeddil ara wazal-is.

Alaɣmu

Aḍris n M.S. Boulifa

Akken t-yura Boulifa

Seg ezzman n tseq’dim ouid’ ioumi q’aren Laqbaïel ouid’ illan d’ineçlïen, our

ekchimen ara ouâraben ouala Tsurk, d’ouid’ ized’r’en d’oug d’rar boud’fel ioumi qaren

« Djerdjer ». Lh’ad temourth ensen tsizi n ath Aicha seg id’is n lr’erb, ejbed’ akken errif, errif

l labh’er arama d’ Bgaïeth seg ldjiha n echerq’.

Laq’baïel ized’r’en d’eg lgjiha n Djerdjer qaren asen Igaouaouen n theq’baïlith,

« zouaoua » s tha’rabth. Thamourth Igaouaouen tsamourth id’ourar d’ir’ezraouen ; r’oures sin

isafen : assif g Esser d’ouasif n Sabaou ioumi neq’ar d’ar’en assif A’mraoua a’la khater d’eg

eddoula n Tourk akken thella themourth aok d’loudha kechmen ts, our’en ts I’amraouien,

aa’raben id iousan r’er thmourth ennar’ qbel ar’d ikchem Outhourki. D’aimi qbel ar’d iar’

Ouroumi noukni id’sen ass aok d’et’t’rad’. – Sla’daoua illan garaner’ si zik tsaqd’imth, mazal

ar thoura Agaoua d’oua’mraoui our tsemnasaben ara, akka oula d’Isseriouen ih’esben iman

ensen d’aa’raben, lkhoulta nouthni d’Laq’baïel d’aïn our nelli. – Ma illa d’Ia’mraouien

gouass mi ekfan imrabdhen Touerga d’aith Q’assi aid iq’imen d’egsen h’acha aklan.

Igaouaouen q’ouan ; ass mi illa erraï mazal t r’oursen ebdhan af achh’al d’la’rch.

Mkoull la’rch ih’kem af themourthis. Ouin itsouassenen, mechhouren aok d’eg themourth l

Laqbaïel d’ la’rch naïth Irathen id izgan d’eg thelemmasth themourth ger ouassif n aïth A’issi,

d Boubh’ir, a’la khat’er ath Fraousen d’aït Khellili d’aïth Boucha’ïeb neh’saben d r’er Ath

Irathen. D’eg ddoula l lbaroud’ d’rrai, oulach ouara izouiren zd’ath ath Irathen akkin ; ellan

d’imaoulan g ir’il, kathen our reggoulen ; kra taloufth tamoqrant, idhran d’eg Laqbaïel

tsekkan d’egs ; ama d’aoual ama d’ett’rad’, d’nouthni ai d’imezzououra ar thegounits.

Deg 57 asegouass amezouarou d’eg ar’ d ïour’, isekhd’em ar’ Oufrensis, amour

amoqran bouid’ inour’en, immouthen deg Cherridhen d’ouanda ennidhen d’aïth Irathen.

Ouanag la’rach ennidhen am ichban Igoujdhal, Lema’thq’a, Aïth Aïssi, Ih’esnaouen, aïth

Jennad, Aïth Ou Agnoun id innedhen i oud’rar n aïth Irathen, iour’ ithen id mbla lbaroud’,

khed’men qbel athen id ikchem. D’eg louaqth am agi, Aïth Irathen mechhourith s lefhama

ensen ; d’a’netsa mkoul ioun attafedh d’eççna’a itt’ef : oua d’chikh n lakoul, oua d’terdjeman,

oua d’ lkhoudja, oua d’echchaouech. Effer’ a’la berra, kra bouin ara thafedh icht’er af iman is,

ama deg lbia’ ou echchra, ama deg themeslaïeth n tefrensist attafedh n aïth Irathen. Ellan



19

d’egsen ouid’ issenentaleglizith am aman. Seg lexbouzisioun n 89 oulach thamourth d’ldjens

our essinen ara. Ellan d’egsen ouid ikechmen Mouskou, Lamérik, arm ioula d’ Loustrali

ebboudhen ts.

Ouanag thamourth n Ldzaïer athan iban ; seg Lalla Mar’nia arma Tsounis oulach

amkan edjan.

(Boulifa, 1913 : 1-3)

Tira tatrart

Seg zzman aqdim wid i umi qqaren Leqbayel, wid yellan d inesliyen, ur kcimen ara

waɛraben wala tterk, d wid izedɣen deg udrar n udfel i umi qqaren Ǧerǧer. Lḥedd n tmurt-

nsen d Tizi n At Ɛica seg yidis n lɣerb, jbed akken rrif rrif n lebḥer arama d Bgayet seg lǧiha n

ccerq.

Leqbayel izedɣen deg lǧiha n Ǧerǧer qqaren-asen Igawawen s teqbaylit, Zwawa s

taɛrabt. Tamurt Igawawen d tamurt n yidurar d yiɣezrawen ; ɣur’s sin n yisaffen : asif n Iser d

wasif n Sbau i umi neqqar daɣen asif n Ɛemrawa ɛla xater deg ddula n Tterk akken tella tmurt

akk d louḍa kecmen-tt, uɣen-tt Yiɛemrawiyen, Aɛraben i d-yusan ɣer tmurt’nneɣ qbel ad ɣ-d-

ikcem Uterki. D aymi qbel ad aɣ-d-yaɣ Urumi nekni yid-sen ass akk d ṭṭrad. – S leɛdawa

yellan gar-aneɣ seg zik d taqdimt, mazal ar tura Agawa d Uɛemrawi ur ttemnasaben ara, akka

ula d Iseriwen i yḥesben iman-nsen d Aɛraben, lemxalṭa nutni d Leqbayel d ayen ur nelli. –

Ma yella d Iɛemriwen seg wasmi kfan yemrabḍen n Twerga d Wayt Qasi ay d-iqqimen deg-

sen ḥaca aklan.

Igawawen qwan ; asmi yella rray mazal-it ɣur-sen bḍan ɣef wacḥal d lɛerc. Mkul lɛerc

iḥkem ɣef tmurt-is. Win yettwassnen, mechuren akk deg tmurt n Leqbayel d lɛerc n Ayt Iraten

i d-yezgan deg tlemmast n tmurt n Leqbayel gar wasif n Ayt Ɛisi d Bubḥir, ɛla xaṭer at

Frawsen d Wayt Xellili d Wayt Bucɛiyeb nneḥsaben-d ɣer Wat Iraten. Deg ddula n lbarud d

rray, ulac win ara yezwiren sdat n Ayt Iraten akkin ; llan d imawlan n yiɣil, kkaten ur

rewwlen ; kra n taluft tameqqrant, yeḍran deg Leqbayel ttekkan deg-s ; ama d awal ama d

ṭṭrad, d nutni ay d imezwura ɣer tegnit.

Deg 57, aseggas amezwaru deg aɣ-d-yuɣ, yessexdem-aɣ Ufransis, amur ameqqran n

wid yennuɣen, yemmuten deg Yicerriḍen d wanda-nniḍen d Ayt Iraten. Wanag leɛrac-nniḍen

am icban Igujdal, Lemɛatqa, Ayt Ɛisi, Iḥesnawen, Ayt Jennad, Ayt Wagnun i d-inedhen i

udrar n Ayt Iraten, yuɣ-iten-id mebla lbarud, xedmen qbel ad ten-id-ikcem. Deg lweqt am wa,

Ayt Iraten mechurit s lefhama-nsen ; daɣ netta mkul yiwen ad t-tafeḍ d ssenɛa yeṭṭef : wa d

ccix n lakul, wa d ṭrejman, wa d lxuǧa, wa d ccawec. Effeɣ ɛla berra, kra n win ara tafeḍ

yecṭer ɣef yiman-is, ama deg lbiɛ u ccra, ama deg tmeslayt n tefransist ad t-tafeḍ n Ayt Iraten.

Llan deg-sen wid yessnen taglizit am waman. Seg leksbuzisiun n 89 ulac tamurt d lǧens ur

ssinen ara. Llan deg-sen wid ikecmen Musku, Lamirik, armi ula d Lustrali wwḍen-tt.

Wanag tamurt n Lezzayer atan iban ; seg Lalla Meɣniya arma d Tunes ulac amkan

ǧǧan.

Amyag

Amyag deg teqbaylit dima iseɛɛu afeggag, i d-yemmalen tigawt neɣ taɣara,

yurez-d ɣer-s umatar udmawan i d-yemmalen win igan tigawt, neɣ win iɣef teḍra, neɣ

win yellan deg kra n tɣara…

Werǧin nferreq gar umatar udmawan d ufeggag deg tira

Amyag ifetti ilmend n umatar udmawan d tmeẓri.

Amyag aḥerfi

Amatar udmawan : akka am tuget n tutlayin, taqbaylit tesɛa s umata kraḍ n

wudmawen, maca udmawen-a zemren ad beddlen almend n tewsit (unti d umalay) d

umḍan (asuf d usget). S umata, amatar udmawan ur yettbeddil ara seg umyag ɣer

wayeḍ, maca nezmer ad ten-nefreq ɣef kraḍ, almend n tmeẓri neɣ n taggayt n

umyag.

a. Yettemgirid almend n tmeẓri

amyag iseɛɛu anagar kraḍet n talɣiwin deg wanaḍ, ama d amyag n tigawt ama d win

n tɣara

Amatar udmawan

U1SfM ---ɣ

U1SfN ---ɣ

U2SfM t---eḍ

U2SfN t---eḍ

U3SfM y---

U3SfN t---

U1SgM n---

U1SgN n---

U2SgM t---m

U2SgN t---mt

U3SgM ---n

U3SgN ---nt

Afeggag n umyag s umata ur yettbeddil ara, maca llan kra n yimyagen i yettbeddilen

talɣa, s cwiṭ neɣ s waṭas.

Zhu, rwel,

Ečč

Isuddimen

Asswaɣ : yettili-d s tmerna n uzwir ss- i umyag aḥerfi

Rwel > sserwel

Bzeg > ssebzeg

Ečč > ssečč

Ali > ssali

Gm : asswaɣ yezmer ad as-ibeddel, acemma, i ufeggag n umyag

Afeg > ssifeg

Ffeɣ > ssufeɣ

Amyag n tɣara

1. Taseftit n yemyagen n tɣara ɣer yezri temgarad cwiṭ ɣef yemyagen n tigawt,

acku :

2. Amatar udmawan yettili kan d adfir, ur yettili d azwir.

3. Mi yefti ɣer usget, yiwen n umatar i d-yettuɣalen deg wudmawen akken ma

llan (yiwen n umatar udmawan i yellan deg usget).

Amyag ibrik

Asuf Udem 1u (unti d umalay) : Berrikeɣ

Udem wis 2 (unti d umalay) : Berrikeḍ

Udem wis 3 amalay : Berrik

Udem wis 3 unti : Berriket

Asget Udem 1u (unti d umalay) : Berrikit

Udem wis 2 (unti d umalay) : Berrikit

Udem wis 3 (unti d umalay) : Berrikit

Amyag imɣur

Asuf Udem 1u (unti d umalay) : meqqreɣ

Udem wis 2 (unti d umalay) : Meqqreḍ

Udem wis 3 amalay : Meqqer

Udem wis 3 unti : Meqqret

Asget Udem 1u (unti d umalay) : Meqrrit

Udem wis 2 (unti d umalay) : Meqrrit

Udem wis 3 (unti d umalay) : Meqrrit

4. Ma nbeddel timeẓri, yettuɣal am yemyagen n tigawt

Urmir s ad

Ad ibrikeɣ ad imɣureɣ

Ad tibrikeḍ ad timɣureḍ

Ad yibrik ad yimɣur

Ad tibrik ad timɣur

Ad nibrik ad nimɣur

Ad tibrikem ad timɣurem

Ad tibrikemt ad timɣuremt

Ad ibriken ad imɣuren

Ad ibrikent ad imɣurent

Urmir ussid

Ttibrikeɣ ttimɣureɣ

Tettibrikeḍ tettimɣureḍ

Yettibrik yettimɣur

Tettibrik tettimɣur

Nettibrik nettimɣur

Tettibrikem tettimɣurem

Tettibrikemt tettimɣuremt

Ttibriken ttimɣuren

Ttibrikent ttimɣurent

Anaḍ

Ibrik imɣur

Ibrikem imɣurem

Ibrikemt imɣuremt

Asuddem

1. Imyagen n tɣara s umata qebblen talɣa n usswaɣ

Yessabrek taɣawsa :: yerra-tt d taberkant

Yessemẓi taɣawsa :: yerra-tt d tameẓẓyant

Yessamẓi i tɣawsa :: icuḥḥ-as

Yessiɣzif amrar :: yessishil tilufa ; ur iḥerres ara ɣef win umi yettalay kra

G.M. : d talɣa-ya n usswaɣ i nesseqdac, deg kra n yimyagen, akken ad as-

nefk azal n umyag n tigawt i win n tɣara, amedya, d zzyada ɣef yinumak-a yezrin,

nezmer ad d-nini :

Yessimɣur deg yman-is :: yettarra iman-is d ameqqran, yessiɛziz iman-is

Maca :

Yessamɣer urgaz :: yuɣal d amɣar

Yessibrik waḍil :: yettuɣal d aberkan, yebda yetteww

2. yezmer daɣ ad yesɛu asuddim uddis

Msebraken ussan-nsen :: wa yerra-yas ussan-is d iberkanen i wayeḍ

Isem

1. Tazwara

Deg teqbaylit, isem amalay yezga ibeddu s teɣri ma d unti ibeddu s t tettabaɛ-it teɣri :

Abuqal, amalway, aman, amur, aglaf, awalen, ifuyanen, iliɣman ; taxlalt, tabuqalt, taxsayt,

taccuyt, tiqcicin, tiwaracin, tifexsa, tiliwa

Llant tsuraf i waya :

Unti yebdan s teɣri : allen, ulli

Amalay ibeddu s tergalt : seksu, ffad, llaẓ, čilmun

2. Addad

Yemmal-d talɣa n tazwara n yisem. Isem n tmaziɣt iseɛɛu s umata sin n

waddaden : addad amaruz d waddad ilelli.

2.1. Addad ilelli

D talɣa n yisem mi t-id-nebder d abdar kan : akli, aḥlawan, itri, uzlig, tinebgit,

tajeǧǧigt, tulawin. D addad i nettaf degb tazwara n tefyirt. Maca nettaf-it daɣ deg kra n

yidgan-nniḍen n tefyirt, ad d nebder gar-asen :

- Asemmad usrid n umyag : yelmed awal n at zik ; wessi agujil ɣef yimettawen

- Asemmad usrid n umaɣun : ungif ibubben tawwurt, win yettruzun asalu ;

- Arbib mi yella d asemmad usrid n yisem : awal azeddgan, afus alwayan, aɛebbuḍ

alqayan ;

- Isem yellan d aseɣru s tzelɣa d : d aberkan n uqerruy ; d aqcic kan uselmad-nni ;

nwiɣ-k d argaz ;

- Deffir n tenzeɣt ar : siweḍ akeddab ar tawwurt ;

- Deffir n tenzeɣ s (n tnila) : err-it s amkan-is ; siweḍ agrud s aɣerbaz ;

2.2. Addad amaruz

S umata, talɣa n tazwara n yisem amaziɣ tettbeddil mi yekcem deg tefyirt, d

aya umi neqqar addad amaruz.

Tignatin ideg yettili yisem deg waddad amaruz ugtent, gar-asent nezmer ad d-nebder :

- Asemmad imsegzi : yezzem umɣar tarwa-s ; yesrafeg umeẓẓyan seg uxxam ; yekker

umulab i llafɛa

- Asemmad n yisem : tawaract n wudi ; takessawt n wuccen ; tamɛayt n uwaɣzen ;

- Deffir n tenzaɣ9 (s umata) : deg uɣebbar ay rebbḥent ; yellem s ufus ; yeffeɣ ɣer

uzniq…

3. Talɣiwin n waddad amaruz

Asusru n waddad amaruz yettemgirid seg temnaḍt ɣer tayeḍ, tikwal seg umdan

ɣer wayeḍ, yettemgirid daɣen n wayen iɣer yurez yisem. Ɣef waya i llan yilugan i aɣ-d-

yemmalen amek ara naru.

3.1. Isem amalay

a. Isem amalay ibeddun s aɣra : yettak-d snat n talɣiwin deg waddad amaruz, s umata

almend n talɣa n yisem, yezmer ad yebdu s uɣru(u---) neɣ ad yessezwir asekkil w (wa---) :

- amagrad > umagrad ; abuqal > ubuqal ; ayefki > uyefki ;

- awal > wawal ; aman > waman ; allal > wallal ; akraren > wakraren ; alqafen >

walqafen ;

b. Isem amalay ibeddun s iɣri : deg waddad amaruz nessezwaray-as asekkil y : itri >

yitri ; idles > yidles ; ibuqalen > yibuqalen ; ileɣman > yileɣman ;

c. Isem amalay ibeddun s uɣru : deg waddad amaruz izewwir-as usekkil w : ulawen >

wulawen ; uftiyen > wuftyen ; ulmu > wulmu ; ugel > wugel ;

3.2. Isem unti

a. Isem unti ibeddun s ta--- : deg waddad amaruz tesseɣlay aɣra-nni amezwar (a ijellu)

neɣ yettuɣal deg umkan-is yilem (a ad d-yefk e).

- tamaziɣt > tmaziɣt ; taɣalaḍt > tɣalaḍt ; tawalit > twalit ; tamedyazt > tmedyazt ;

taḥaluct > tḥaluct ; tameqfult > tmeqfult ; tameɣra > tmeɣra ; tagersa > tgersa ;

- taɛmamt > teɛmamt ; tamda > temda ; tamrilt > temrilt ; taslent > teslent ; tazdayt >

tezdayt ; taxfaft > texfaft ; tacḍat > tecḍaḍt ; tackart > teckart ; taxnact > texnact ;

9 Llant kra n tenzaɣ i yesseḍfaren addad ilelli (wali aḥric-nni yezrin).

Tamawt

Qqwan yismawen untiyen i umi ur tettbeddil ara talɣa anda bɣun ilin deg

tefyirt, ama d asemmad imsegzi, ama d asemmad n yisem, ama deffir n tenzeɣt ama anda-

nniḍen (d ismawen war addad).

- Tawla : teṭṭef-it tawla deg wusu ;

- Tala : d isemmaḍen waman n tala ;

- Tazzla : ayis yezmer i tazzla ;

b. Isem unti ibeddun s ti--- : am win yezrin, yezmer ad yeɣli neɣ ad ibeddel s yilem am

wakken i yezmer ur yettbeddil ara maḍi talɣa (ad yeqqim akken kan yella, d isem war addad).

- Tizizwit > tzizwit ; tiɣerɣert > tɣerɣet ; timejṭaḥ > tmejṭaḥ ; tisemmamin >

tsemmamin ; tikerkas > tkerkas ; tifeɣwa > tfeɣwa ; tifiwa > tfiwa ; tifelfelt > tfelfelt ;

- Timceqlullab > temceqlullab ; tiɣrifin > teɣrifin ; timɣrin > temɣarin ; tiqbayliyin >

teqbayliyin ; tiɣrit > teɣrit ; tiẓri > teẓri ; tizwelt > tezwelt ;

- Mm timmi ; iqeyyel i tili ; yejba i tizi ; yezga-d deg tilist ; telha tikli i tezmert ;

c. Isem unti ibeddun s tu--- : s umata, yiwet n laɣa ay sɛan (tullas, tuɣmas, turin,

tuzzya…)

Tinzaɣ

Tinzaɣ d tayunin n tjerrumt, ɣef waya deg drus yid-sent ay llant. Maca, seg

tama-nniḍen, ttuɣalent-d aṭas deg tutlayt. Ihi, ma mgaradent deg tira, seg temnaḍt ɣer

tayeḍ, iḍrisen ara d-yeffɣen ad ilin myebɛaden s waṭas. Daymi i nesmenyif, deg tira,

talɣiwin yezdin akk timnaḍin, yeɛni d talɣiwin tummidin. Ɣas deg ususru, yal yiwen 

yenṭeq akken i as-yehwa.

Deg : deg/eg/di

Yella wanida ay t-ssusruyen d ummid (deg) ma yetbeɛ-it-id yisem

ibeddun s teɣri, maca ma yella isem-nni i d-yusan deffir-s yebda s tergalt yettuɣal di,

mac allant temnaḍin ideg yettuɣal srid d g, amedya :

- ma yetbeɛ-it-id yisem ibeddun s teɣri : yezdeɣ deg gexxam aqdim/ yezdeɣ g

gexxam aqdim. Maca deg tira nseɛɛu yiwet n talɣa : yezdeɣ deg uxxam aqdim

- ma yessetbeɛ isem ibeddun s tergalt, nessusruy : mlaleɣ-t di taddart/mlaleɣ-t

g taddart ; maca ad naru : mlaleɣt deg taddart.

Seg : seg/si/eg

Kifkif netta d win yezrin. Isɛa yiwet n tira seg, ɣas yesɛa krad (03) n

yisusruyen : seg, si akked eg ; almend n wayen i as-d-yezzin deg tefyirt (seg, si) neɣ

n temnaṭ (eg).

Tamawt : aṭas seg wid yettarun, teget yakan ilemziyen, ur ssemgiriden ara gar

seg akked deg. Ilaq amdan ad yeḥsu :

- nessemras deg mi nettmeslay ɣef wadeg s timmad-is, mi tella kra n tɣawsa

deg-s : atan deg…, yella deg…, ufiɣ-t deg…, yebna deg…, yekcem deg…, yenwa

deg-s lxir, yeɣli deg…

- nessemras seg mi yella umḥiḥed : neddem-d seg…, nekkes seg…, yeffeɣ

seg…, iruḥ-d seg…, yerwel seg…, yessenser seg…

ɣer/er/ɣ

s axxam

ɣer

ɣef/ff/f

fell-

gar

seg/g/si

(se)ddaw

Se(nnig)

Am

I

Ar

N

Deffir (zdeffir)

Sdat

d/yid/did

s/yes-/yess-

Tizdit

1. Alugen

Tezga tezdit gar wawal d yiwsilen-is.

Anamek n walugen-a : awsil yezga yettarez s tezdit ɣer wawal iɣef d-yezzi. Ur

nettmuqul ara ɣer talɣa n wawal neɣ n uwsil. Ur aɣ-tuqiɛ amek i yebda neɣ i yekfa (ama s

tergalt ama s teɣri), ur aɣ-d-tecqiɛ ara daɣ teɣzi-nsen (ama kemmilit ama wezzilit).

Tuget n wawalen n tmaziɣt zemren ad sɛun awsil : am yemyagen, am

yismawen am tenzaɣ. Ula deg yimernallan wid yettaddamen iwsilen.

2. Iwsilen n umyag

Amyag yezmer ad yesɛu sin n yewsilen. D imqimen udmawanen i sin, yeɛni

tettbeddil talɣa-nsen ilmend n wudem iɣer ftin (udem amezwar, wis sin neɣ wis krad, ɣer

wasuf neɣ ɣer usget).

2.1. Awsil usrid

Yiwen seg yewsilen n umyag d amqim udmawan asemmad usrid awsil n

umyag acku yettaɣal deg umkan n usemmad usrid n umyag, amedya :

Yura ugrud adlis

Deg tefyirt-a, ɣur-neɣ adlis d asemmad usrid n umyag yura. Neqqar-as asemmad usrid

imi yeqqen srid ɣer umyag, ulac kra i d-ikecmen gar-asen yerna yeqqim s talɣa n yisem illeli

(isem ugrud i yellan gar-asen ur yettuneḥsab ara imi yella da akken kan ad d-yessegzi amatar

udmawan, ɣef waya i as-ssawalen asemmad imsegzi, yezmer ad yettwakkes war ma ibeddel

kra deg unamek n tefyirt :

Yura adlis

Isem-a nezmer ad t-nbeddel s uwsil usrid (ad nerr deg umkan-is awsil usrid) :

Yura-t ; yura-t ugrud

Maca awsil-a d amqim udmawan, ihi yettbeddil ilmend n wudem :

U1SfM yura-yi ; yezwi-yi

U1SfN yura-yi ; yezwi-yi

U2SfM yura-k ; yezwi-k

U2SfN yura-kem ; yezwi-kem

U3SfM yura-t ; yezwi-t

U3SfN yura-tt ; yezwi-tt

U1SgM yura-yaɣ ; yezwi-yaɣ

U1SgN yura-yaɣ ; yezwi-yaɣ

U2SgM yura-ken ; yezwi-ken

U2SgN yura-kent ; yezwi-kent

U3SgM yura-ten ; yezwi-ten

U3SgN yura-tent ; yezwi-tent

Tamawt 1 : awsil usrid ila yiwet n talɣa i wudem amezwaru unti akked umalay, ama

deg wasuf ama deg usget.

Tamawt 2 : tettbeddil cwiṭ talɣa n uwsil usrid almend n taggara n umyag (tettbeddil

seg umyag yettfakkan s teɣri, akka am wi yezrin, ɣer wid yettfakkan s tergalt) :

U1SfM yekteb-iyi ; tḥerrek-yi

U1SfN yekteb -iyi ; tḥerrek -yi

U2SfM yekteb -ik ; tḥerrek -k

U2SfN yekteb -ikem ; tḥerrek -kem

U3SfM yekteb -it ; tḥerrek -t

U3SfN yekteb -itt ; tḥerrek -tt

U1SgM yekteb -aɣ ; tḥerrek -yaɣ

U1SgN yekteb -aɣ ; tḥerrek -yaɣ

U2SgM yekteb -iken ; tḥerrek -ken

U2SgN yekteb -ikent ; tḥerrek -kent

U3SgM yekteb -iten ; tḥerrek -ten

U3SgN yekteb -itent ; tḥerrek –tent

Tamawt 3 : mi yefti umyag s kra n tzelɣa (xersum tin n wurmir d tin n tibawt),

yettuɣal d awsil i izewwiren i umyag :

U1SfM ad yi-targu ; ur yi-ssinen

U1SfN ad yi-targu ; ur yi-ssinen

U2SfM ad k-targu ; ur k-ssinen

U2SfN ad kem-targu ; ur kem-ssinen

U3SfM ad t-targu ; ur t-ssinen

U3SfN ad tt-targu ; ur tt-ssinen

U1SgM ad aɣ-targu ; ur aɣ-ssinen

U1SgN ad aɣ-targu ; ur aɣ-ssinen

U2SgM ad ken-targu ; ur ken-ssinen

U2SgN ad kent-targu ; ur kent-ssinen

U3SgM ad ten-targu ; ur ten-ssinen

U3SgN ad tent-targu ; ur tent-ssinen

2.2. Awsil arusrid

Wis sin seg yewsilen n umyag d amqim udmawan asemmad arusrid awsil n

umyag, deg wadeg n yisem-a kemmilen aṭas, nesseqdac kan tanfalit tawezzlant : awsil arusrid.

Semman-as arusrid cku yettaɣal deg umkan n usemmad arusrid n umyag, amedya :

Yura ugrud i baba-s

Da, deg tefyirt-a, ɣur-neɣ isem baba-s d asemmad arusrid n umyag yura. Neqqar-as

asemmad arusrid imi yeqqen s nezeɣt i ɣer umyag. Nezmer d nerr deg umkan-is awsil arusrid

(yeɛni ad t-nbeddel s uwsil arusrid) :

Yura-yas ugrud

Awsil arusrid diɣen d udmawan, ihi yettbeddil ilmend n wudem. Am netta am wusrid,

tezmer ad tbeddel cwiṭ talɣa-s almend n taggara n umyag i yeṭṭafar, seg tama-nniḍen izewwir i

umyag umi tezwar tzelɣa.

a. Imyagen yekfan s teɣri

U1SfM yenna-yi ; yeɣli-yi

U1SfN yenna-yi ; yeɣli-yi

U2SfM yenna-yak ; yeɣli-yak

U2SfN yenna-yam ; yeɣli-yam

U3SfM yenna-yas ; yeɣli-yas

U3SfN yenna-yas ; yeɣli-yas

U1SgM yenna-yaɣ ; yeɣli-yaɣ

U1SgN yenna-yaɣ ; yeɣli-yaɣ

U2SgM yenna-yawen ; yeɣli-yawen

U2SgN yenna-yawent ; yeɣli-yawent

U3SgM yenna-yasen ; yeɣli-yasen

U3SgN yenna-yasent ; yeɣli-yasent

b. Imyagen yekfan s tergalt

U1SfM yezwej-iyi ; yerwel-iyi

U1SfN yezwej-iyi ; yerwel-iyi

U2SfM yezwej-ak ; yerwel-ak

U2SfN yezwej-am ; yerwel-am

U3SfM yezwej-as ; yerwel-as

U3SfN yezwej-as ; yerwel-as

U1SgM yezwej-aɣ ; yerwel-aɣ

U1SgN yezwej-aɣ ; yerwel-aɣ

U2SgM yezwej--awen ; yerwel-awen

U2SgN yezwej-awent ; yerwel-awent

U3SgM yezwej-asen ; yerwel-asen

U3SgN yezwej-asent ; yerwel-asent

c. Imyagen yeftin s tzelɣa

U1SfM ur yi-yewwi ; ad yi-tehwu

U1SfN ur yi-yewwi ; ad yi-tehwu

U2SfM ur ak-yewwi ; ad ak-tehwu

U2SfN ur am-yewwi ; ad am-tehwu

U3SfM ur as-yewwi ; ad as-tehwu

U3SfN ur as-yewwi ; ad as-tehwu

U1SgM ur aɣ-yewwi ; ad aɣ-tehwu

U1SgN ur aɣ-yewwi ; ad aɣ-tehwu

U2SgM ur awen-yewwi ; ad awen-tehwu

U2SgN ur awent-yewwi ; ad awent-tehwu

U3SgM ur asen-yewwi ; ad asen-tehwu

U3SgN u rasent-yewwi ; ad asent-tehwu

2.3. Sin n yiwsilen

Akken i llan yemyagen i izemren ad sḍefren sin n yisemmaden usrid d urusrid i

zemren ad d-qqnen ɣer-sen sin n yiwsilen-nni i ten-d-yettqabalen, acku yal yiwen seg

yisemmaden-a yezmer ad yuɣal deg umkan-is umqim udmawan awsil n umyag.

a. Deffir n umyag

yessenz-iyi-k, Yessenz-iyi-kem, yessenz-iyi-t, yessenz-iyi-tt, yessenz-iyi-ken, yessenz-

iyi-kent, yessenz-iyi-ten, yessenz-iyi-tent

Yessenz-ak-t, Yessenz-ak-tt, Yessenz-ak-ten, Yessenz-ak-tent

Yessenz-aɣ-k, Yessenz-aɣ-kem, Yessenz-aɣ-t, Yessenz-aɣ-tt, Yessenz-aɣ-ken,

Yessenz-aɣ-kent, Yessenz-aɣ-ten, Yessenz-aɣ-tent

Yessenz-awen-ten, Yessenz-awen-tent

Yessenz-asen-ken, Yessenz-asen-kent, Yessenz-asen-ten, Yessenz-asen-tent

b. Tazwara n umyag

2.4. Tazelɣa n tnila

Llant snat n tzelɣiwin n tnila deg tmaziɣt10.

a. Iman-is

b. Tezdi d yewsilen

3. Iwsilen n yisem

3.1. Ismawen imugna

A.Iimqimen udmawanen

a. Ismawen yegran s teɣri

U1SfM tala-w

U1SfN tala-w

U2SfM tala-k

U2SfN tala-m

U3SfM tala-s

U3SfN tala-s

U1SgM tala-nneɣ

U1SgN tala-nteɣ

U2SgM tala-nwen

U2SgN tala-nwent

U3SgM tala-nsen

U3SgN tala-nsent

b. ismawen yekfan s tergalt

U1SfM targit-iw ; ul-iw

U1SfN targit-iw ; ul-iw

10 Deg kra n temnaḍin n tmurt n Leqbayel tejla tzelɣa n tnila n, teqqim-asen-d anagar d i ssexdamen i

snat n tniliwin (leǧwayeh), d nettat i d-yemmalen tikli ɣer lǧiha n win yettmeslayen d nettat daɣ i d-yemmalen

lǧiha-nniḍen.

U2SfM targit-ik ; ul-ik

U2SfN targit-im ; ul-im

U3SfM targit-is ; ul-is

U3SfN targit-is ; ul-is

U1SgM targit-nneɣ ; ul-nneɣ

U1SgN targit-nteɣ ; ul-nteɣ

U2SgM targit-nwen ; ul-nwen

U2SgN targit-nwent ; ul-nwent

U3SgM targit-nsen ; ul-nsen

U3SgN targit-nsent ; ul-nsent

Tamawt 1 : tella kra n temgarda gar talɣiwin n yewsilen n yismawen yettfakkan s

tesɣri d wid yettfakkan s tergalt deg wasuf kan, ma deg usget ulac tamgarda.

Tamawt 2 : iwsilen-a i nettaf deg wasuf sɛan daɣen talɣa-nniḍen, qqaren-as talɣa

takemmlant, teɛdel ɣer yismawen akkan ma llan :

U1SfM targit-inu ; tala-inu

U1SfN targit-inu ; tala-inu

U2SfM targit-inek ; tala-inek

U2SfN targit-inem ; tala-inem

U3SfM targit-ines ; tala-ines

U3SfN targit-ines ; tala-ines

Tamawt 3 : imqimen-a mmalen-d, s umata, ssɛaya, ayen ila walbeɛḍ neɣ lan kra, ɣef

waya ay llan wid i asen-yessawalen imqimen n wayla.

B. Imqimen irudmawanen

D irudmawanen acku ur ttbeddilen ara almend n wudem, maca ttbeddilen alend

n tɣawsa i d-yemmal yal yiwen. Ihi tawuri-nsen d asenɛet n tɣawsa neɣ unmik n yisem iɣer

yurez, neɣ d awehhi ɣer-s. Daymi i asen-qqaren imeskanen.

Qwant talɣiwin n yimeskanen, maca almend n wunmiken i d-mmalen, nezmer

ad ten-nebḍu ɣef kuẓ11 :

Ameskan n tama : azrew-a ; tafunast-a ; tili-ya ; tikli-ya

Ameskan n ugemmaḍ : iri-ihin ; igerdan-ihin ; amzur-ihin

Ameskan n ubdar : amdakkel-nni ; taɣawsa-nni ; tidi-nni

Ameskan n tiḍent :

C. Sin n yimqimen

Isem daɣen yezmer ad yesɛu sin n yemqimen, yiwen d arudmawan, yettili srid

deffir yisem, wayeḍ d udmawan yeṭṭfar-it-d deffir.

U1SfM aglaf-a-inu ; aglaf-nni-inu

U1SfN aglaf-a-inu ; aglaf-nni-inu

U2SfM aglaf-a-inek ; aglaf-nni-inek

U2SfN aglaf-a-inem ; aglaf-nni-inem

U3SfM aglaf-a-ines ; aglaf-nni-ines

U3SfN aglaf-a-ines ; aglaf-nni-ines

U1SgM aglaf-a-nneɣ ; aglaf-nni-nneɣ

U1SgN aglaf-a-nteɣ ; aglaf-nni-nteɣ

U2SgM aglaf-a-nwen ; aglaf-nni-nwen

U2SgN aglaf-a-nwent ; aglaf-nni-nwent

U3SgM aglaf-a-nsen ; aglaf-nni-nsen

U3SgN aglaf-a-nsent ; aglaf-nni-nsent

Zemreɣ daɣ ad as-alseɣ i wannect-a s umeskan n ugemmaḍ, maca s umekan n tiḍent d

abrid-nniḍen ay nettaɣ :

3.2. Ismawen n timarewt

a. Imqimen udmawanen

U1SfM baba ; xalti

11 Deg tira nesmenyif kuẓet n talɣiwin-a ɣef tiyyaḍ (ẓer ixef : imeskanen).

U1SfN baba ; xalti

U2SfM baba-k ; xalti-k

U2SfN baba-m ; xalti-m

U3SfM baba-s ; xalti-s

U3SfN baba-s ; xalti-s

U1SgM baba-tneɣ ; xalti-tneɣ

U1SgN baba-tenteɣ ; xalti-tenteɣ

U2SgM baba-twen ; xalti-twen

U2SgN baba-twent ; xalti-twent

U3SgM baba-tsen ; xalti-tsen

U3SgN baba-tsent ; xalti-tsent

Tuget n yismawen n timarewt d wi i d iwsilen-nsen, akka am : baba, yemma,

gma, uletma, ɛemmi, ɛemti, xali, xalti, jeddi, jidda.

Llan kra seg yismawen n timarewt ssettbaɛen iwsilen n yismawen imugna akka

am : aḍeggal, taḍeggalt

b. Imqimen irudmawanen

Imeskanen : arbib ameskan ur yettbeddil ara almend n wudem, ɣef waya i asen-

nsemma imqimen irudmawanen ;

Axxam-a ; axxam-ihin

Ixxamen-a ; ixxamen-ihin

Taxxamt-a ; taxxamt-ihin

Tixxamin-a ; tixxamin-ihi

Yiwen n umqim yettmeslay ɣef win/ayen ur neḥdir ara : axxam-nni ; taqcict-nni ;

timɣarin-nni ; inelmaden-nni

Wis krad yemmal-d tiḍent, netta daɣ ur yettbeddil ara talɣa-s : axxam-nniḍen ;

aselmad-nniḍen ; tiselmadin-nniḍen ; tamɛayt-nniḍen

c. Sin n yimqimen

Yiwen n yisem yezmer ad yesseḍfer sin seg yemqimen-a

Axxam-nni-nniḍen

Tamawt : yiwen n yisem yezmer ad yesseḍfer imqimen udmawanen d yemqimen

irudmawanen ɣef tikkelt ;

Axxam-a-inek ; tamɛayt-nni-nneɣ

4. Iwsilen n tenzaɣ

U1SfM deg-i

U1SfN deg-i

U2SfM deg-k

U2SfN deg-m

U3SfM deg-s

U3SfN deg-s

U1SgM deg-neɣ

U1SgN deg-nteɣ

U2SgM deg-wen

U2SgN deg-went

U3SgM deg-sen

U3SgN deg-sent

U1SfM fell-i

U1SfN fell-i

U2SfM fell-ak

U2SfN fell-am

U3SfM fell-as

U3SfN fell-as

U1SgM fell-aɣ

U1SgN fell-aɣ

U2SgM fell-awen

U2SgN fell-awent

U3SgM fell-asen

U3SgN fell-asent

U1SfM ddaw-i, ddaw-aw

U1SfN // //

U2SfM ddaw-ak

U2SfN ddaw-am

U3SfM ddaw-as

U3SfN //

U1SgM ddaw-atneɣ

U1SgN ddaw-atenteɣ

U2SgM ddaw-atwen

U2SgN ddaw-atwent

U3SgM ddaw-atsen

U3SgN ddaw-atsent

U1SfM nnig-i

U1SfN nnig-i

U2SfM nnig-ek

U2SfN nnig-em

U3SfM nnig-s

U3SfN nnig-s

U1SgM nnig-neɣ

U1SgN nnig-neɣ, nnig-nteɣ

U2SgM nnig-wen

U2SgN nnig-went

U3SgM nnig-sen

U3SgN nnig-sent

5. Iwsilen n yimerna

Kra n yimerna am drus, bezzaf ssettbaɛen awsil ila talɣa n uwsil arusrid n

umyag :

U1SfM drus-iyi

U1SfN drus-iyi

U2SfM drus-ak

U2SfN drus-am

U3SfM drus-as

U3SfN drus-as

U1SgM drus-aɣ

U1SgN drus-aɣ

U2SgM drus-awen

U2SgN drus-awent

U3SgM drus-asen

U3SgN drus-asent

Kra n yimerna am zik, ddeqs ssettbaɛen awsil yesɛa talɣa n uwsil udmawan n yisem :

U1SfM ddeqs-iw

U1SfN ddeqs-iw

U2SfM ddeqs-ik

U2SfN ddeqs-im

U3SfM ddeqs-is

U3SfN ddeqs-is

U1SgM ddeqs-nneɣ

U1SgN ddeqs-nteɣ

U2SgM ddeqs-nwen

U2SgN ddeqs-nwent

U3SgM ddeqs-nsen

U3SgN ddeqs-nsent

Llan wid yessettbaɛen talɣiwin n usget kan :

U1SgM akk-nneɣ

U1SgN akk-nteɣ

U2SgM akk-nwen

U2SgN akk-nwent

U3SgM akk-nsen

U3SgN akk-nsent

Deg wamud-a n tesmekta, i d-yettqabalen akk d tayunt iman, dacu kan taneggarut-a

tessettbaɛ akk talɣiwin, am tid n wasuf am tid n usget :

U1SfM iman-iw

U1SfN iman-iw

U2SfM iman-ik

U2SfN iman-im

U3SfM iman-is

U3SfN iman-is

U1SgM iman-nneɣ

U1SgN iman-nteɣ

U2SgM iman-nwen

U2SgN iman-nwent

U3SgM iman-nsen

U3SgN iman-nsent

Llan yimerna n tesmekta, akken ad d-mlen akud, irennu-yasen uwsil –aya :

Drus-aya, aṭas-aya/aṭas-uya

Ilem

Ilem ur yettuneḥsab ara d tiɣri tacurant, qqaren-as ilem acku tesseshil kan lmenṭeq, ur

tessemfiriẓ ara gar tayunin. Mi msetbaɛaent 3 n tergalin neɣ ugar deg yiwen n wawal, ad d-

yekk gar-asent yilem akken ad tent-yefreq ;

Amedya :

mseɛraq (msɛraq, 4 tergalin msetbaɛent, ilem yefreq-itent snat sant)

nettemseɛraq (nttmsɛraq, deg wawal-a msetbaɛent 5 n tergalin d tiḥerfiyin, tis 6 d

targalt yessden, kecmen-d 3 n yilmawen akken ad tent-ferqen yal snat iman-nsent)

G.M : targalt yessden tettuneḥsab d yiwet n tergalt, maca yella wanida i tt-id-igezzem

yilem iman-is (am wakken d sant n tergalin), yella wanida ay teddakkal d tergalt-nniḍen ;

Yettferfir, yettbeddil, nettnejmaɛ

Yetteɣlay, yesserwal, nefferfer

Ilugan : llan kra n yilugan yessedduyen tira n yilem

1. Werǧin yettaru yilem tazwara n yisem :

Fad, laẓ, lbabur, ddabex, lbunya, lkanun

2. Werǧin nettaru ilem ɣer tazwara n umyag ilan ugar n tsawalt : ddem, ddu, ndeh,

rwel, ffeẓ, rreẓ, rdex, rfed, rgem, rwi, lwi, zwi, jji

3. Amyag ilan yiwet n tsawalt yezmer ad yebdu s yilem

Eǧǧ, eg, efk, enz, erẓ, eɣz

4. Maca melmi ftin ɣer kra n wudem neɣ n teẓri ara s-ibeddlen amḍan n tsawalin,

yetteɣlay yilem-nni, ad naru : ǧǧiɣ, fkan, nziɣ, nzan, rrẓen, rẓan, ɣzan.

5. Werǧin nettaru ilem taggara n wawal (awal, akken ibɣu yili, ur yezmir ara ad yesɛu

ilem ɣer taggara-s).

Tamawin

1. Ilem yezmer ad ibeddel mi tbeddel tfekka n wawal (amyag ma yefti neɣ isem ma

ibeddel kra seg tecraḍ-is tigejdanin) ;

2. Isem ma ibeddel amḍan : alɣem > ileɣman, ilem > imawen, iɣzer > iɣezrawen, iger

> igran…

Yezmer yisem ad ibeddel amḍan war ma iḥerrek yilem yellan deg-s : abeḥri >

ibeḥriyen ; agelzim > igelzimen, afellaḥ > ifellaḥen, aberwaq > iberwaqen

3. Amyag yeftin, seg wudem ɣer wayeḍ

Udem 1u asuf : Rewleɣ, ferrjeɣ, ketbeɣ, ceḍḥeɣ

Udem wis 2 asuf : yerwel/terwel, iferrej/tferrej, yekteb/tekteb, yecḍeḥ/tecḍeḥ

Alugen : ilem yellan deg wawal (ama d isem , ama d amyag ama d wayeḍ) yezmer ad

ibeddel amkan deg ususru mi d-yeqqen uwsil ɣer wawal-nni, maca ur t-nettbeddil ara deg tira.

Yiwen n wawal ur ilaq ara ad tbeddel talɣa-s almend n umkan-is deg tefyirt.

a.amyag

Jbed mi yeqqen ɣer tzelɣa n tnila yettwanṭaq jebd-d, maca ad t-naru jbed-d : ijbed-d

amrar, yenhedd-d udrar

nɣel > neɣl-d maca ad naru nɣel-d

b. Isem

Mi yurez yisem ɣer uwsil, yezmer yilem-nni yelan deg-s ad yeɣli neɣ ad yemwiwel

deg ususru : isem > ism-iw, ism-ik, iniɣem > iniɣm-a, iniɣm-nni maca ad naru : isem-iw, isem-

ik ; iniɣem-a, iniɣem-nni

c. Tanzeɣt

Kifkif daɣ deg tenzeɣt : deg > dg-i, dg-m, dg-nteɣ, ad naru : deg-i, deg-m, deg-nteɣ.

Tamawt : mi nbeddel talɣa n wawal, ad naru akken i nsusruy, ɣas ma ibeddel umkan

n yilem seg talɣa n wawal ɣer wayeḍ ;

- Isem ma ibeddel amḍan : azrem > izerman, alɣem > ileɣman, azger > izgaren

- Amyag ma yefti (yezmer ad ibeddel adeg-ines deg umyag ma ibeddel timeẓri, neɣ ma

ibeddel udem ɣas deg yiwet n tmeẓri, yezmer ad yejlu maḍi yilem-nni) : azzel, yuzzel,

uzzleɣ, tuzzleḍ, yettazzal

Uguren n tira

Aɣelluy

Llant kra n tegnatin ideg ur nessusruy ara akk imeslicen n yiwen n wawal. Neqqar-as

imi i yimeslic-nni ur nettwanṭaq ara yeɣli. Maca deg tira nettaru akk isekkilen yella, ɣas ur

ttwanṭaqen ara yimeslicen-nsen.

1. Mi mlalent snat n teɣra, ma ur tekcim ara gar-asent tanẓa, yiwet seg-sent ad teɣli,

yeɛni ur tettwanṭaq ara, maca ad d-tbin deg tira :

D netta ara win

Tamsertit

Llant aṭas aṭas n tegnatin ideg sin n yimeslicen zemren ad ddakklen deg ususru, ad

ttwanṭaqen am wakken yiwen n yimeslic kan i yellan, neqqar-asen msertin.

ɣas msertin sin n yimeslicen deg ususru maca deg tira ad naf sin n yisekkilen

mgaraden.

- Deg tugett d n tzelɣa n wurmir tettemsertay d umatar udmawan n umyag yeftin ɣer

wudem amenzu-asget :

ad + n--- deg ususru yettak-d an-n---

amedya, ɣas neqqar : an-nazzel, maca ad naru : ad nazzel

- d n tzelɣa n wurmir d umatar udmawan t

ad + t--- deg ususru yettak-d at-t---

ihi ad naru ad teɣrem ɣas neqqar at-teɣrem

ad teɣremt at-teɣremt

ad tɣer at-tɣer

Iḍrisen

Aḍris n H. Génévois

Tira n Génévois

Iḫḫamen el-leqbayel esɛan snat tecṛafin d-essnat tsegwa. Ṭṭaqa deg-sen ceṛṛfen ɣef-

snat el j̦ihat, lameɛna llan wid iceṛṛfen ɣer yiwet el j̦iha kan. S-ufella n tecṛafin, țrusun isulas, 

tlata neɣ ḫemsa ; asalas alemmas d-isulas iḍeṛfiyen ; fell-asn i rennun medden leɛmel. Leɛmel

ettifeggagin neɣ timuway yersen si lḣiḍ entesga alamma d asalas alemmas. S-ennig leɛmel,

ttsennin tiq°ceṛt enɣ aɣanim ff ara yers wakal, d wamk ara yernu lqeṛmud. Wid yesɛan

idrimen, maççi s-teq°cert neɣ s-uɣanim i ttseqqifn iḫḫamn-ensen, lameɛna s-enncir. Țwaṭṭafn

isulas s-etg°ejda yeṛṣan di-lqaɛa z-daḫel b°b°eḫḫam.

Aḫḫam el-leqbayel yebḍa ɣef-sin : taqaɛețț neɣ tiɣeṛɣeṛt, d-uḋaynin. aḋaynin i-lmal,

ma ttaqaɛețț i-lɛibad : deg-s i gganen, i tețțen, i sseb°b°ayen elqut. Taqaɛețț b°b°eḫḫam tessa

s-yejdi d-el j̦ir ; aḋaynin yessa s-leḃlaḍ.

S-ennig uḋaynin, tețțili teɛrict iṣeddḣen s-enncir ; tedduri ff-allen s-ikufan yellan f-

eddek°k°ant. Wid yesɛan lettseɛ, sɛan aṭas ggeḫḫamen, bennun ikufan s-ufella n-teɛrict s-

yiman-is. Taɛrict, gganen deg-s elwacul di-ccetwa, ma ttadek°k°ant, tikwal gganen fell-as

medden deg°-zal di-lweqt b°b°ezɣal.

Tadek°k°ant d yiwet tseddaṛt ifeṛqen aḋaynin ettqaɛețț, lakin tikwal maççi d lebni i ț 

bennun : s-enncir i ț ḫeddmen. Fell-as i srusun meddn ikufan yak° d-ețțɛebga mara d-yas

walbeɛḍ di-leḫla neɣ di-ssuq, ama d leḣcic ama d ayn-nniḍen. S-eddaw-etdek°k°ant, țțilin 

lemdawed i g itețț lmal.

Di-tqaɛețț, elj̦iha iqubeln aḋaynin, bennun yiwen elḣiḍ d awezlan am-etseddaṛt,

isenned ɣer-tecṛaft ufella, qqaṛn-as adek°k°an. Mara yebḋed ebnadem ez-dat-es, a s-ḋ yaweḍ s

aġus. Adek°k°an-enni, fell-as i srusun igerwajen, yeɛni leḣwal n-ennwal ak° tteftilt tameddit.

Adek°k°an-enni iseɛɛu tiḣnacin i deg j̦j̦aj̦an tuggi, uskir d-leḣwal ufeḫḫaṛ yumsen tibuḫin.

Lj̦iha n-tesga, gr-udek°k°an etdek°k°ant, tețțili yiwet tseddaṛt tahrawant ara yawin

agertil s-littseɛ, ssifriren s-wazal ggiɣil nɣ ennefṣ f-etqaɛețț, qqarn-as essrir, (enɣ ag°ens).

Amkan-enni yellan eddaw essrir, ism-is tagrurt țțarran deg-s ikerri l-lɛid enɣ aɛejmi amejṭuḣ.

agad ur nesɛi ara lmal țțarran ɣeṛ-s aseṛɣu di-ccetwa yak° d-elbila b°b°aman.

Amk°an el-kanun, yeɣzen di-lqaɛa, ttama udek°k°an : s-ufella-s i sseb°b°ayen elqut.

Deg°-nebdu, j̦j̦an timess b°b°eḫḫam, sseb°b°ayen di-beṛṛa.

S-ennig elkanun, nnig cwiṭ elqedd n-ebnadem, zegren icucfal si-tezga ɣeṛ-tayeḍ : fell-

asn i srusun aɛric ubelluḍ akkn a t esseɣren. Țțalin medden s aɛric s-ufella n-essrir.

Leḣwayej̦, ama bbussu ama n-ellebsa, țɛelliqen ɣeff-uẓebbud neɣ țțilin daḫel n-

eddek°k°ant ma b°b°esɣar. Tasirt teṛṣa di-teɣmert b°b°eḫḫam neɣ kan akken. Lbila (neɣ

tasebbalt) b°b°aman, srusuyen-ț di-tegrurt, z-deffir-tebburt.

Ssalayent tulawin aẓeṭṭa di-tesga i-tafat ez-da t-tebburt.

Aḫḫam, yiwn ṭṭaq kan igg-esɛa yessufuɣ-eḋ eddeḫ°ḫ°an, yețțak-eḋ tafat i-teɛrict.

Yețțili di-tecṛaft b°b°adda.

Aḫḫam el-leqbayel iseɛɛu tabburt neɣ snat. Yiwet tețțili ɣel-lj̦iha n-eccerq, di-tlemmast

en-tesga iqublen abṛaḣ : qqarn-as tabburt taceṛqit, tabburt b°b°eḫḫam. S-eddaw-as tețțili 

tzuliɣt yessufuɣn aman ɣer-beṛṛa. Tabburt-enniḍen tețțili ɣeṛ-beṛṛa aɛeẓẓug : qqarn-as tabburt

em-beṛṛa aɛeẓẓug ; beṛṛa aɛeẓẓug d abṛaḣ amejṭuḣ yețțilin deffir-weḫḫam, tețțili deg-s tikwal

elmejṛa. Tabburt-agi m-beṛṛa aɛeẓẓug meẓẓiyet ɣef-tayeḍ imi ḣaca lɛibad ig-ețɛeddin deg-s.

Mara ḋ-yeffeɣ bab-is deg°g°-eḫḫam, ɣeṛ-webṛaḣ ara d-yeffeɣ. Seg°g°-ebṛaḣ akin,

tețțili tebburt-enniḍn imu qqaṛen tabburt b°b°efrag. Tikwal ttseqqifen-ț amm-eḫḫam : qqaṛn-

as i-weḫḫam-enni asqif. Mara yseqqf akk-enni amm-eḫḫam, tabburt-is qqaṛn-as tabburt

b°b°esqif.

Kul-elḣaṛa deg zedɣen watmaten tesɛa tabburt b°b°efrag-is d-ibubeddaṛ-is i țț-idd

iḣej̦j̦ben weḣd-es. Mara bḍun watmaten, kul-yiwen yețțewqim tabburt b°b°efrag i-lwacul-is

ma yella littseɛ, ma yezmer i-wmeṣṛuf el-lebni-s.

Lḣaṛa d iḫḫamen yecrek yiwen webṛaḣ, tezdukkel yiwet_tebburt b°b°efrag. Llan

yeḫḫamen yesɛan tibbura mqabalent ; llan wiyaḍ myezzin-ḋ s-weɛrur ; wiyaḍ esɛan tabburt ta

ttama n-ta. Mara tkecmeḍ si-tebburt b°b°efrag, attafeḍ asqif dg ebnant_tdek°k°anin. Akkn ara

teffɣeḍ seg°g°-esqif, attafeḍ elḣara.

Deg-zal, tibbura l-leqbayel țɣimint ellint, lameɛna, ḫas akken, abeṛṛani ur ikeççm ara,

ḣaca ma ysawel. Alamma yebda-ḋ eṭṭlam ara tent sek°k°ren s-etsek°k°aṛt b°b°esɣaṛ yellan si-

lj̦iha n-daḫel en-tebburt, tkeççem deg°g°-emnaṛ ufella yebnan di-lḣiḍ. Mara ṛuḣen ak° at-

weḫḫam ɣel-leḫla neɣ s anda-nniḍen deg°-zal, ttsek°k°iṛen tibbura ɣeṛ-deffir s-elmeftaḣ.

Lmeftaḣ yețɛeddi degg-iwet_tḫeṛḫalt yeṛṣan di-tebburt yak° ttayeḍ yeṛṣan deg°g°-emnaṛ.

Llan yeḫḫamen yesɛan tiɣuṛfatin. Taɣuṛfețț d aḫḫam yellan s-ufella b°b°in yebnan di-

lqaɛa. Tiɣeṛɣeṛt-is d enncir isemmṛen ɣeff-imedran izegren si-tesga ɣeṛ-tayeḍ, lameɛna

taɣuṛfețț ur tesɛi ara aḋaynin amm-eḫḫam wala ayn-enniḍen. Tṛuḣ kan d yiwen elmesken :

gganen deg-s medden, ḫez̦z̦nen deg-s leṛzaq-ennsen. Tabburt-is daḫel b°b°eḫḫam b°b°adda i

tețțili : țțalin ɣer-s s-elmeḍleɛ neɣ bennun-as aṭṭṛuj̦. Tseɛɛu ṭṭiqan di-tecṛaft ak° ttsegwa

lameɛna, imi meẓiyyit, ur sɛin ara tibbura : regglen-ten medden s-iceṭṭiḍen iqdimen neɣ s-

usaɣuṛ.

Aṭas el-leḣwaṛi i gg-esɛan tiɣuṛfatin s-ufella n-tebbura-nnsent b°b°efrag. Imir-n

aḫḫam-nni yellan ddaw-etɣuṛfețț yețțusemma d asqif, yețțuɣal d abrid deg teffɣen keççmen s

azniq : d amkan deg ețɣimin imi yesɛa tidek°k°anin f-leryuf b°b°ebrid. Dinna daɣ-n i srusun

ețțɛebga i-zzwayl-ennsen, ya-beɛḋa degg-ussan ugeffur imi asqif tesduri-t tɣuṛfețț. Llant 

tɣuṛfatin yesɛan eṣṣḍeḣ, yeɛni imedran-ennsent effɣent-ed ɣeṛ-beṛṛa, yezmer ebnadem

adileḣḣu deg-s, adyefser ayn i s yehwan : imi t-idd iɣumm essqef n-etɣurfețț, ur yețțazg ara.

Ṭṭiqan imeq°ṛanen țțuqimn-asen medden tibbura. Tețțili ḋayem yiwet-tebburt deg

teffɣen medden ɣeṛ-eṣṣdeḣ.

Daḫel yesleɣ weḫḫam s-wakal uzwaɣ ettumlilt. Ma si beṛṛa, akken yebna i gg-ețɣimi :

ḍehren-d yedɣaɣen.

Tira tatrart

Ixxamen n Leqbayel sɛan snat n tecrafin d snat n tsegwa. Ṭṭaqqa deg-sen cerrfen ɣef

snat n lǧihat, lameɛna llan wid icerrfen ɣef yiwet n lǧiha kan. Sufella n tecrafin ttrusun

yisulas, tlata neɣ xemsa ; asalas alemmas d yisulas iḍerfiyen ; fell-asen i rennun medden

leɛmel. Leɛmel d tifeggagin neɣ timuway yersen, seg lḥiḍ n tesga alamma d asalas alemmas.

Sennig leɛmel ttsennin tiqcert neɣ aɣanim ɣef ara yers wakal, d wamek ara yernu lqermud.

Wid yesɛan idrimen mačči s teqcert neɣ s uɣanim i ttseqqifen ixxamen-nsen, lameɛna s nncir.

Ttwaṭṭafen yisulas s tgejda iressan deg lqaɛa sdaxel n uxxam.

Axxam n Leqbayel yebḍa ɣef sin : taqaɛet, neɣ tiɣerɣert d udaynin. Adaynin i lmal,

ma d taqaɛet i lɛibad : deg-s i gganen, i ttetten, i ssewwayen lqut. Taqaɛet n uxxam tessa s

yejdi d lǧir ; adaynin yessa s ublaḍ.

Sennig udaynin tettili teɛrict iseḍḍḥen s nncir, tedduri ɣef wallen s yikufan yellan ɣef

tdekkant. Wid yesɛan listeɛ, sɛan aṭas n yexxamen, bennun ikufan sufella n teɛrict s yiman-is.

Taɛrict gganen deg-s lwacul deg ccetwa, ma d tadekkant, tkkwal gganen fell-as medden deg

uzal deg lweqt n uzɣal.

Tadekkant d yiwet n tseddart iferqen adaynin d tqaɛet, lakin tikwal mačči d lebni i tt-

bennun : s nncir i tt-xeddmen. Fell-as i ssrusun medden ikufan akk d tteɛbeyya mi ara d-yas

walbeɛḍ seg lexla neɣ seg ssuq, ama d leḥcic ama d ayen-nniḍen. Seddaw n tdekkant ttilin

lemdawed ideg itett lmal.

Deg tqaɛet, lǧiha iqublen adaynin, bennun yiwen n lḥiḍ d awezzlan am tseddart,

isenned ɣer tecraft ufella, qqaren-as adekkan. Mi ara yebded bnadem sdat-s ad as-d-yaweḍ s

aggus. Adekkan-nni, fell-as i srusun igerwajen, yeɛni leḥwal n nnwal akked teftilt tameddit.

Adekkan-nni iseɛɛu tiḥnacin ideg ttaǧǧan tuggi, uskir d leḥwal n ufexxar yumsen

timbuxin.

Lǧiha n tesga, gar udekkan d tdekkant, tettili yiwet n tseddart tahrawant ara yawin

agertil s listaɛ, ssifriren s wazal n yiɣil neɣ nnefṣ ɣef tqaɛet, qqaren-as ssrir (neɣ agens).

Amkan-nni yellan ddaw ssrir isem-is tagrurt, ttarran deg-s ikerri n lɛid neɣ aɛejmi amejṭuḥ.

Wi dur nesɛi ara lmal ttarran ɣer-s aseɣru deg ccetwa akked lbila n uxxam.

Amkan n ukanun, yeɣzan deg lqaɛa, d tama n udekkan : sufell-as i ssewwayen lqut.

Deg unebdu, ǧǧan timess n uxxam, ssewwayen deg berra.

Sennig n ukanun, nnig cwiṭ n lqedd n bnadem, zeggren yicucfal seg tesga ɣer tayeḍ :

fell-asen i ssrusun aɛric n ubelluḍ akken ad t-sseɣren. Ttalin medden s aɛric sufella n ssrir.

Leḥwayej, ama n wusu ama n llebsa, ttɛelliqen ɣef uẓebbud neɣ ttilin daxel n tdekkant

ma n usɣar. Tasirt tressa deg teɣmert n uxxam neɣ kan akken. Lbila (neɣ tasebbalt) n uxxam,

ssrusuyen-tt deg tegrurt, sdeffir tewwurt.

Ssalayent tulawin azeṭṭa deg tesga i tafat sdat n tewwurt.

Axxam, yiwen n ṭṭaq kan i yesɛa yessufuɣ-d ddexxan, yettak-d tafat i teɛrict. Yettili

deg tecraft n wadda.

Axxam n Leqbayel iseɛɛu tawwurt neɣ snat. Yiwet tettili ɣer lǧiha n ccerq, deg

tlemmast n tesga iqublen abraḥ : qqaren-as tawwurt tacerqit, tawwurt n uxxam. Seddaw-as

tettili tzuliɣt yessufuɣen aman ɣer berra. Tawwurt-nniḍen tattili ɣer berra aɛeẓẓug : qqaren-as

tawwurt n berra aɛeẓẓug ; berra aɛeẓẓug d abraḥ amejṭuḥ yettilin deffir uxxam, tettili deg-s

tikwal lmejra. Tawwurt-a n berra aɛeẓẓug meẓẓiyet ɣef tayeḍ imi ḥaca lɛibad i yettɛeddin seg-

s.

Mi ara d-yeffeɣ bab-is seg uxxam, ɣer ubraḥ ara d-yeffeɣ. Seg ubraḥ akkin, tettili

tewwurt-nniḍen umi qqaren tawwurt n ufrag. Tikwal ttseqqifen-t am uxxam : qqaren-as i

uxxam-nni asqif. Mi ara iseqqef akken am uxxam, tawwurt-is qqaren-as tawwurt n usqif.

Kul lḥara deg zedɣen watmaten tesɛa tawwurt n ufrag-is d yibubeddar-is i tt-id-

iḥejjben weḥd-s. Mi ara bḍun watmaten, kul yiwen yettewqim tawwurt n ufrag i lwacul-is ma

yella listaɛ, ma yezmer i umesruf n lebni-s.

Lḥara d ixxamen yecrek yiwen n ubraḥ, tesdukkel yiwet n tewwurt n ufrag. Llan

yexxamen yesɛan tiwwura mqabalent ; llan wiyaḍ myezzin-d s uɛrur ; wiyaḍ sɛan tawwurt ta

d tama n ta. Mi ara tkecmeḍ seg tewwurt n ufrag, ad tafeḍ asqif deg bnant tdekkanin. Akken

ara teffɣeḍ seg usqif, ad tafeḍ lḥara.

Deg uzal, tiwwura n Leqbayel ttɣimint ldint, lameɛna, ɣas akken, aberrani ur ikeččem

ara ḥaca ma yessawel. Alamma yebda-d ṭṭlam ara tent-sekkren s tsekkart n usɣar yella deg

lǧiha n daxel n tewwurt, tkeččem deg umnar ufella yebnan deg lḥiḍ. Mi ara ruḥen akk wat

uxxam ɣer lexla neɣ s anda-nniḍen deg uzal, ttsekkiren tiwwura ɣer deffir s lmeftaḥ. Lmeftaḥ

yettɛeddi deg yiwet n txelxalt iressan deg tewwurt akked tayeḍ iressan deg umnar.

Llan yexxamen isɛan tiɣurfatin. Taɣurfet d axxam yellan sufella n win yebnan deg

lqaɛa. Tiɣerɣert-is d nncir isemmren ɣef yimedran izegren seg tesga ɣer tayeḍ, lameɛna

taɣurfet ur tesɛi ara adaynin am uxxam wala ayen-nniḍen. Truḥ kan d yiwen n lmesken :

gganen deg-s medden, xezznen deg-s lerzaq-nsen. Tawwurt-is daxel n uxxam n wadda i

tettili : ttalin ɣer-s s lmeḍleɛ neɣ bennun-as aṭṭruǧ. Tseɛɛu ṭṭiqan deg tecraft akked tsegwa

lameɛna, imi meẓẓiyit, ur sɛin ara tiwwura : regglen-ten medden s yiceṭṭiḍen iqdimen neɣ s

usaɣur.

Aṭas n leḥwari i yesɛan tiɣurfatin sufella n tewwura-nsent n ufrag. Imiren axxam-nni

yellan ddaw n tɣurfet yettusemma d asqif, yettuɣal d abrid deg tteffɣen keččmen s azniq : d

amkan deg ttiɣimin imi yesɛa tidekkanin ɣef leryuf n ubrid. Dinna diɣen i ssrusun tteɛbiya i

zzwayel-nsen, abeɛda deg wussan n ugeffur imi asqif tesduri-t tɣurfet. Llant tɣurfatin yesɛan

ssḍeḥ, yeɛni imedran-nsent ffɣent-d ɣer berra, yezmer bnadem ad ileḥḥu deg-s, ad yefser ayen

i as-yehwan : imi t-id-iɣumm ssqef n tɣurfet, ur yettazeg ara.

Ṭṭiqan imeqqranen ttuqimen-asen medden tiwwura. Tettili dayem yiwet n tewwurt deg

teffɣen medden ɣer ssḍeḥ.

Daxel yesleɣ uxxam s wakal uzwaɣ d tumlilt. Ma seg berra, akken yebna i yettɣimi :

ḍehren-d yidɣaɣen.

Aḍris n S. Rehmani

Tira n Rehmani12

F « ourt’al » ketchmen « Ia’zriien ». G seba’a aïam aï iqsih’ lh’al soussemit d’oud’fel.

Tsaouind medden i lmal ensen akecrid d’iskirchou. Iffer’ leh’lal n tiirza.

F Ia’zriien ketchment Themr’arin. Thimr’arin thekent seba’a aïam. Dela’alithent i

ouozi n tekhsaïth elmakla ettin ousendou, iouozi n tbah’iar. G ther’arin nedekkir igran : koul

tigerth asnekhd’em tachetbobt ilili tsaiet oulzaz d oug’toum ized’ki. G Temr’rin qsih’ lh’al,

oul nekhedem ani zegsent elr’ers, oul netezzo ani lebçel, nir’ afqous.

- F Themr’arin ketchmen Lemoualeh’ (seba’a aïam). Aman ensen dirihen, ihelek ïsen

iger.

- Legouareh’ (seba’a aïam). Aman ensen dirihen, tehelek isen temr’ith, ibaouen ; it’a’f

elmal.

- Essoualeh’ (seba’a aïam). Aman ensen dela’ alihen ; ma thoutha lehoua degsen

ad’iili ousgass ikmel ; koulech içeleh’ degsen.

- Imh’aznen (seba’a aïam). Dela’alihen i oumial ou ougrour d’etchina.

- Ah’iane e mar’res d ouh’ian ïbbir (setach ennioum). Dela’alithen i oumial, i oufras

ouzemmour, i oumial ou agrour al etehour, sin dasaouen ketchment essouaïa n diri.

- Tiftirin (seba’a aïam). Oussan is dirihen. Ma ikchem ben Adem g iger ad’ inehlak

iger enni. Mara fakents Teftirin ketchmen seba’a aïam n Ennissân.

- Ennisân (seba’a aïam). G oussan is ma thoutha lehoua netekkes f ouqaroui enner’

amek ara nebzeg, ioul nehelek ani ; degsen eddoua.

Ass mara outhen ouaman Ennissan nejema’ ihen g qbach ou ah neffer g echmakh

asgass kamel. Ouin iqreh’ kra ad ijbed’ kra g aman n Ennissân ad’isou kra ou ad’id’hen iman

is aken ara ijji.

Ma tebzeg ennaa’ ma iisen t tsili lbaraka : aïn d inaoui saâ an aoui sin essia’an. Ma d’

dekkar ihhelek ïsen. Dirithen i lr’ers, itsa’ouk lekhrif is. Amial dirith, lkhed’ma n esjer diri, ad

iffer’ lkhrifis dihouah.

1212 Pour la transcription de ces textes, je suivrai celle adoptée par le regretté professeur Boulifa. C’est

celle qui me paraît la plus simple (Rehmani, 1934 : 6).

Mail oul outhan ani ouaman g Ennissân oulah’ed lbaraka g naa’ma ousegass enni.

- Izegzioua (seba’a aïam). G Zegzioua nezerraa’ edra ; dela’alithen iouozi n tbah’iar

(ouma’t’ich, ifelfel, delaa’, afeqous, takhsaïth, abloul), i oumial ououkbisen imezianen :

gemmoun, tzegziouen hala. G oussan aï ain nkhd’em ad’izegzou, ad ilhou.

- Iourar’en (seba’a aïam). G Iourar’en tesemt’ai degsen ennaa’ma, th tsaourir’, tebr’a

ats eqar ennaa’ma. Dirithen i ouozi : ain izan d sjer nir’ d lkhed’ra ad’iourir’. Amial dirith

itsr’ara ouzar n sejra. Tamegra n toura d’ibaouen.

- F Iourar’en ketchmen seba’a aiam Iqoranen. Tamegra n temzin. Oussan is

dela’alithen.

(Sliman Rehmani, 1934, pp. 62-64)

Tira tumrist

Ɣef « ureṭṭal » keččmen « Iɛezriyen ». Deg sebɛa iyam-a i qessiḥ lḥal s usemmiḍ d

udfel. Ttawin-d medden i lmal-nsen akecrid d yiskircew. Yeffeɣ leḥlal n tkerza.

Γef Iɛezriyen keččment Temɣarin. Timɣarin tekkent sebɛa iyyam. D lɛali-tent i wuẓi n

texsayt n lmakla d tin n usendu, i wuẓi n tebḥeyyar. Deg Temɣarin neddekkir igran : kul tigert

ad as-nexdem taceṭbubt n yilili d tayeḍt n uleẓẓaẓ d ugeṭṭum n yiẓedki. Deg Temɣarin qessiḥ

lḥal, ul nxeddem ani deg-sent lɣers, ul netteẓẓu ani lebsel, niɣ afeqqus.

- Γef Temɣarin keččmen Lemwaleḥ (sebɛa n wussan). Aman-nsen diri-ten, ihellek yes-

sen yiger.

- Legwareḥ (sebɛa n wussan). Aman-nsen diri-ten, thellek yes-sen temɣit, ibawen ;

iḍeɛɛef lmal.

- Sswaleḥ (sebɛa n wussan). Aman-nsen d lɛali-ten ; ma tuta lehwa deg-sen ad yili

useggas ikmel ; kullec iselleḥ deg-sen.

- Imḥaznen (sebɛa n wussan). D lɛali-ten i umeyyal n ugrur d ččina.

- Aḥeyyan n meɣres d uḥeyyan n yebrir (seṭṭac n wussan). D lɛali-ten i umeyyal, i

ufras n uzemmur, i umeyyal n ugrur al tthur, s yin d asawen keččment sswayeɛ n diri.

- Tifḍirin13 (sebɛa n wussan). Ussan-is diri-ten. Ma yekcem bnadem deg yiger ad

yennehlak yiger-nni. Mi ara fekkent tefḍirin keččmen sebɛa iyyam n Nnisan.

- Nnisan (Sebɛa n wussan). Deg wussan-is ma tuta lehwa nettekkes ɣef uqerruy-nneɣ

amek ara nebzeg, ul nhellek ani ; deg-sen ddwa.

Asmi ara uten waman n Nnisan njemmeɛ-iten deg yeqbac, u ad ten-neffer deg yecmax

aseggas kamel. Win yeqreḥ kra ad d-ijbed kra seg waman n Nnisan ad isew kra, u ad idhen

iman-is akken ara yejji.

Ma tebzeg nneɛma yes-sen tettili lbaraka : ayen deg ara d-nawi ssaɛ ad d-nawi sin n

ssiɛan. Ma d ddekkar ihellek yes-sen. Diri-ten i lɣers, ittɛukk lexrif-is. Ameyyal diri-t, lxedma

n ssjer diri, ad d-iffeɣ lexrif-is d ihwah.

Ma yella ul utan ani waman deg Nnisan oulaḥed lbaraka deg nneɛma n useggas-nni.

- Izegziwa (sebɛa n wussan). Deg yizegziwa nzerreɛ ddra ; d lɛali-ten i wuẓi n

tebḥiyyar (umeɛṭic, ifelfel, dellaɛ, afeqqus, taxsayt, ablul), i umeyyal n wukbisen

imeẓẓyanen : gemmun, ttzegziwen hala. Deg wussan-a ayen nexdem ad yezzegzew, ad yelhu.

- Iwraɣen (sebɛa n wussan). Deg yewraɣen tessemḍay deg-sen nneɛma, tettiwriɣ,

tebɣa ad teqqar nneɛma. Diri-ten i wuẓi : ayen yeẓẓan d ssjer neɣ d lxedra ad yiwriɣ. Ameyyal

diri-t yettɣara uẓar-is n ssejra. Tamegra n tura d ibawen.

- Γef yiwraɣen keččmen sebɛa iyyam n yiquranen. Tamegra n temẓin. Ussan-is d lɛali-

ten.

13 Tiftirin


